
SrI gaNeSAya namaH | 

SrI gurubhyo namaH | 

SrI SAradAmbikAyai namaH | 

 

 

|| Shyamala Dandakam || 

(By MAHAKAVI KALIDASA) 

 

hariH oum 

 

 

 || dhyAnam || 

 

mANikya vINAmupalAlayantIM 

madAlasAM manjula vAgvilAsAm | 

mAhendra nIladyuti komalAngIM 

mAtanga kanyAM manasA smarAmi || 1|| 

 

caturbhuje candrakalAvataMse 

kuconnate kunkuma rAgaSoNe | 

puNDrekShu pASAnkuSa puShpabANa- 

haste namaste jagadekamAtaH || 2|| 

 

mAtA marakataSyAmA mAtangI madaSAlinI | 

kuryAt kaTAkShaM(kaTAkShayatu) kalyANI kadamba vanavAsinI || 3|| 

 

jaya mAtangatanaye jaya nIlotpaladyute | 

jaya sangItarasike jaya lIlASukapriye || 4|| 

 

 

           || daNDakam || 

 

jaya janani sudhAsamudrAnta hRudyanmaNidvIpa-  

saMrUDha bilvATavImadhya kalpadrumAkalpa  

kAdamba kAntAra vAsapriye, kRuttivAsapriye, sarvalokapriye | 

sAdarArambha sangIta sambhAvanA sambhramAlola- 

nIpasragAbaddha cUlIsanAthatrikeSsAnumatputrike |  

 

SekharIbhUta SItAMSurekhA mayUkhAvalIbaddha (mayUkhAvalInaddha)-  

susnigdha nIlAlakaSreNi SRungArite lokasambhAvite | 

 

kAmalIlAdhanussannibha bhrUlatApuShpa sandoha-sandehakRullocane, 

vAksudhAsecane | cArugorocanApanka kelIlalAmAbhirAme, surAme, rame | 

 

prollasadvAlikA mauktikaSreNikA candrikAmaNDalodbhAsi 

lAvaNya gaNDasthala nyasta kastUrikApatra rekhAsamudbhUta saurabhya- 

sambhrAnta bhRungAMganAgIta sAndrI bhavanmandra tantrIsvare susvare 

bhAsvare | 

 

vallakIvAdana prakriyAlola tAlIdaLAbaddha- 

tATankabhUShA viSeShAnvite, siddhasammAnite | 

 

divyahAlA madodvela helAlasa cakShurAndolanaSrI samAkShipta karNaika 

nIlotpale, SyAmale | 

pUritASeSha lokAbhi vAnCAphale, nirmale, SrIphale | 

 

svedabindUllasatphAla lAvaNya niShyanda-  

sandoha-sandehakRunnAsikAmauktike, sarvamantrAtmike, kAlike |  

mugddha mandasmitodAra vaktra sphurat pUga karpUra tAmbUla khaNDotkare, 

jnAnamudrAkare, sarvasaMpatkare, padmabhAsvatkare SrIkare | 

 

kundapuShpadyuti snigdha dantAvalI nirmalAlola kallola sammelana 

smera SoNAdhare, cAruvINAdhare, pakvabimbAdhare | 

 

sulalita navayauvanArambha candrodayodvela lAvaNya 

dugdhArNavAvirbhavatkambu  

bimboka hRutkandhare, satkalAmandire, manthare | 

divya ratna prabhA bandhuracCanna hArAdibhUShA - 

samudyotamAnAnavadyAnga Sobhe, Subhe | 

 

ratnakeyUra raSmicCaTA pallava prollasat dorlatA rAjite, yogibhiH pUjite | 

 

viSvadikmaNDalavyApi mANikyatejaH  

sphuratkankaNAlaMkRute, vibhramAlaMkRute, sAdhakai satkRute |(sAdhubhiH 

pUjite ) 

vAsarArambhavelA samujjRumbhamANAravinda pratidvandvipANidvaye, 

santatodyaddaye advaye | 

 

divyaratnormikA dIdhitistoma sandhyAyamAnAngulI pallavodyannakhendu 

prabhAmaNDale,  

sannatAkhaNDale, citprabhAmaNDale, prollasatkuNDale | 

 

tArakArAji nIkASa hArAvalismera cArustanAbhoga bhArAnamanmadhyavallI- 

valicCeda vIcIsamudyatsamullAsa sandarSitAkAra saundaryaratnAkare, 

vallakIbhRutkare, kinkaraSrIkare | 

 

hemakumbhopamottunga vakShojabhArAvanamre, trilokAvanamre |  

lasadvRutta gambhIra nAbhIsarastIra SaivAla SankAkara SyAmaromAvalI 

bhUShaNe, manjusambhAShaNe | 

 

cAruSincatkaTIsUtra nirbhatsitAnanga lIladhanu-SincinIDambare 

divyaratnAmbare | 

 

padmarAgollasatmekhalA bhAsvara-SroNiSobhAjita svarNabhUbhRuttale, 

candrikASItale | 

 

vikasita-navakiMSukAtAmra divyAMSukacChanna cArUruSobhA-parAbhUta  

sindUra SoNAya mAnendra mAtanga hastArgale, vaibhavAnarggale, SyAmale |  

 

komalasnigdha nIlotpalotpAditAnangatUNIra SankAkarodArajaMghAlate, 

cArulIlAgate | 

namradikpAla sImantinI kuntala-snigdhanIla prabhApunca sanjAta 

durvAnkurASanka 

sAraMga-saMyogariMkhannakhendUjjvale, projvale, nirmale | 

 

prahva deveSa (lakShmISa) bhUteSa toyeSa vANISa kInASa 

daityeSa yakSheSa vAyvagni koTIra mANikya saMghuShTa-bAlAtapoddAma- 

lAkShArasAruNya-tAruNya lakShmIgRuhitAnghripadme, supadme, ume | 

 

surucira navaratna pIThasthite, susthite | 

 

ratnapadmAsane ratnasimhAsane Sankhapadma dvayopASrite, (viSrute) | 

tatra vighneSa durgA vaTu kShetrapAlairyute | 

 

mattamAtanga kanyAsamUhAnvite | 

manjulA menakAdyanganA mAnite, bhairavairaShTabhirveShTite | 

 

devi vAmAdibhiH Saktibhissevite (saMSrite) | 

 

dhAtri lakShmyAdi SaktyaShTakaiH saMyute | 

mAtRukAmaNDalaiH maNDite | 

yakShagandharva siddhAnganA maNDalaiH arcite | 

 

pancabANAtmike | pancabANena ratyA ca sambhAvite | 

prItibhAjA vasantena cAnandite | 

 

bhaktibhAjAM paraM Sreyase kalpase | 

yoginAM mAnase dyotase | 

CandasAmojasA bhrAjase | 

gItavidyA vinodAti tRuShNena kRuShNena saMpUjyase | 

bhaktimaccetasA vedhasA stUyase | 

viSvahRudyena vAdyena vidyAdharairgIyase | 

 

SravaNaharaNa dakShiNakvANayA vINayA kinnarairgIyase | 

yakShagandharvasiddhAnganA maNDalaiH arcyase | 

sarvasaubhAgyavAnCAvatIbhiH vadhUbhissurANAM samArAdhyase | 

sarva vidyA viSeShAtmakaM cATugAthA samuccAraNaM kaNThamUlollasad- 

varNa rAjitrayaM komalaSyAmalodArapakShadvayaM  

tuNDaSobhAtidUrIbhavat kiMSukaM taM SukaM lAlayantI parikrIDase | 

 

pANipadmadvayenAkShamAlAmapi sphATikIM jnAnasArAtmakaM  

pustakaM cAnkuSaM pASamAbibhratI yena sancintyase tasya vaktrAntarAt 

gadya padyAtmikA bhAratI nissaret | 

 

yena vA yAvakAbhAkRutiH bhAvyase, tasya vaSyA bhavanti striyaH pUruShAH | 

 

yena vA SAtakumbhadyutirbhAvyase so&pi lakShmIsahasraiH parikrIDase (sopi) | 

 

kiM na siddhyedvapuH SyAmalaM komalaM tAvakaM candracUDAnvitaM 

dhyAyataH | 

 

tasya lIlAsarovAridhIH | 

tasya kelIvanaM(lIlAvanaM) nandanaM | 

tasya bhadrAsanaM bhUtalaM | 

tasya gIrdevatA kinkari | 

tasya cAjnAkarI SrI svayaM | 

 

sarvatIrthAtmike sarvamantrAtmike (sarvatantrAtmike), 

sarvayantrAtmike (sarvacakrAtmike) sarvaSaktyAtmike 

sarvapIThAtmike sarvatatvAtmike sarvavidyAtmike  

sarvayogAtmike sarvanAdAtmike sarvaSabdAtmike 

sarvavarNAtmike sarvaviSvAtmike (sarvadIkShAtmike) sarvasarvAtmike  

sarvage he jaganmAtRuke pAhimAM pAhimAM pAhimAM 

devi tubhyaM namo, devi tubhyaM namo, devi tubhyaM namo namaH 

 

|| hariH oum || 

 


